
Suġġett: Theddida imminenti għall-istat tad-dritt u d-demokrazija fil-Bulgarija

Il-Bulgarija ssieħbet mal-UE fl-2007 b'mekkaniżmu ta' monitoraġġ speċjali fl-oqsma tal-ġudikatura, il-
ġlieda kontra l-korruzzjoni u l-kriminalità organizzata (is-CVM - Mekkaniżmu għall-Kooperazzjoni u l-
Verifika). F'Ottubru 2019, aktar minn 10 snin wara l-varar tas-CVM, il-Kummissjoni kkonkludiet li l-
Bulgarija kienet għamlet biżżejjed progress biex jintemm il-monitoraġġ. Wara din il-konklużjoni, is-
sitwazzjoni fil-Bulgarija kompliet tiddeterjora sakemm laħqet livelli inkwetanti ħafna f'Lulju 2020, meta 
l-mekkaniżmi l-aktar demokratiċi fil-pajjiż dehru li kienu imblukkati. Dan jidher ukoll mill-fatt li, skont l-
Indiċi dwar il-Perċezzjoni tal-Korruzzjoni tal-2019 ta' Transparency International, il-Bulgarija hija l-
aktar korrotta fost l-Istati Membri kollha. Fir-rigward tal-libertà tal-media, is-sitwazzjoni hija saħansitra 
aktar gravi: Il-Bulgarija tinsab fil-qiegħ nett tal-Indiċi Dinji tal-Libertà tal-Istampa ta' Reporters Without 
Borders, fil-111-il post. Anki l-indipendenza u r-responsabbiltà tal-ġudikatura ddeterjoraw b'mod 
sinifikanti. Il-polarizzazzjoni radikali fix-xogħol tal-Prosekutur Ġenerali li għadu kif ġie elett wasslet 
għal attakki fuq il-prinċipji tal-proprjetà privata u s-suq ħieles, u wasslet saħansitra għal rejd 
spettakolari fuq il-bini tal-President tar-Repubblika, li kien jinvolvi tiftix fl-uffiċċji tal-amministrazzjoni u 
rriżulta fl-arrest ta' diversi uffiċjali. Dan kien att bla preċedent u mhux aċċettabbli fi stat iggvernat 
permezz tal-istat tad-dritt.

Il-qagħda tal-istat tad-dritt fil-Bulgarija hija sitwazzjoni ta' emerġenza u tirrikjedi azzjonijiet konkreti 
biex iċ-ċittadini Bulgari jkunu protetti.

1. X'inhi l-valutazzjoni tal-Kummissjoni dwar is-sitwazzjoni kurrenti fil-Bulgarija f'termini ta' libertà tal-
media, riformi kontra l-korruzzjoni u l-indipendenza tal-ġudikatura?

2. X'tip ta' strumenti jistgħu jintużaw fil-livell tal-UE biex jiġi evitat id-deterjorament ulterjuri tal-istat 
tad-dritt fil-Bulgarija?

3. X'passi konkreti ttieħdu mill-Kummissjoni fir-rigward tal-Bulgarija u x'tip ta' rakkomandazzjonijiet 
jistgħu jkunu effettivi biex titranġa s-sitwazzjoni?

